
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
احساسخ است. سیستم " ... ס ጙ чу у "ליל צ
হেন কালে সুগ্ৰীবেরে বলে হনুমান। সীতা রাখি রাবণের করি অপমান। এই যুক্তি দশানন শুনিল আকাশে। সীতা ল’য়ে পলাইল শ্রীরামের ত্রাসে ॥ সীতা লৈয়া দক্ষিণেতে চলিল রাবণ । দৈবে পথে সুপাশ্বের সহ দরশন। সম্পাতির নন্দন, সুপাশ্ব নাম তার। বিন্ধ্যাচলে (১) থাকি ভক্ষ্য জোগায় পিতার ॥ জটায়ুর ভ্রাতুষ্পত্র সম্পাতি-নন্দন। সে না জানে জটায়ুরে মারিল রাবণ | জটায়ুর মরণ সুপার্শ্ব যদি জানে। রাবণেরে মারিত সেদিন সেই ক্ষণে ॥ শূকর মহিষ হস্তী যত পায় বনে। সহস্ৰ সহস্ৰ জন্তু ঠোটে করি আনে ৷
সাগরের জলজন্তু যখন সে ধরে । তিন ভাগ জল তারে আচ্ছাদন করে ৷
একভাগ সাগরের জলমাত্র রয় । এমন বৃহৎকায় বিহঙ্গ দুৰ্জ্জয় ৷ জটায়ুর ভ্রাতুষ্প ত্ৰ গরুড়ের নাতি। অন্তরীক্ষে উড়িয়া আইসে শীঘ্ৰগতি ॥ পাকসাট মারে পাখী ঝড় যেন বহে। ত্ৰাসেতে রাবণ মাথা তুলি উদ্ধে চাহে ॥ শ্রীরাম বলিয়া সীতা করেন ক্ৰন্দন। শুনিলা সে পক্ষিরাজ উপর গগন । পাখসাট মারে পার্থী তৰ্জ্জে গর্জে ডাকে। দুই পক্ষ দিয়া রাবণের রথ ঢাকে। তার প্রতি ডাক দিয়া বলে দেবগণ । সীতারে হরিয়া ল’য়ে যায় দশানন ॥ দেবতার বাক্য শুনি পক্ষী কোপে জ্বলে । রথশুদ্ধ গিলিবারে দুই ঠোঁট মেলে।
[ অরণ্যকাণ্ড
রথমধ্যে দেখে পক্ষী আছেন জানকী। ভাবে নারীহত্যা করি হব কি নারকী ৷ রথখান বন্ধ করি রাখে পাখা দিয়া । রাবণ বলিল তারে বিনয় করিয়া |
রাবণ আমার নাম বসতি লঙ্কায় । নাহিক শক্রতা কিছু তোমায় আমায়। করিয়াছে রাঘব আমার অপমান । সহোদরা ভগিনীর কাটে নাক-কান। ভাই খর-দূষণের রাম মহা অরি (২) । সেই ক্রোধে হরিলাম রামের সুন্দরী ॥ ত্রিভুবনে খ্যাত তুমি বিক্রমে দুৰ্জ্জয়। তব ঠাই পক্ষিরাজ, মানি পরাজয় ॥ সুপার্শ্ব করিয়া ক্ষমা ছাড়িল তখন। সেইক্ষণে রথ ল’য়ে চলিল রাবণ ৷ এই সব কথা কিছু না জানেন সীতা । সমুদ্র দেখিয়া হন ভয়েতে মূচ্ছিত৷ দেখিয়া সমুদ্র-তীর রাবণ উল্লাস । জলনিধি (৩) উত্তরিল করিয়া প্রয়াস (৪) | ভাবেন জানকী দেখি সাগর অপার । কৃপার আধার রাম করবেন পার ॥ অধোমুখী জানকী কান্দেন আশঙ্কায়। উত্তরিল দশানন তখন লঙ্কায় | কৃত্তিবাস পণ্ডিত কবিত্বে বিচক্ষণ । গাহিলেন রাবণের লঙ্কা-আগমন ৷
সীতাকে লইয়া রাবণের
লঙ্কায় গমন ।
রথ হৈতে সীতারে নামায় লঙ্কেশ্বর। কোথায় রাখিব বলি চিন্তিত অন্তর ||
(১) বিন্ধ চলে—বিন্ধ্যপ বতে ;
ভারতের মধ্যস্থিত পৰ্ব্বতবিশেষ । (২) (७) घशनिषि-गभूम । (8) cथब्रान -षष्ट्र ।
অরি—শত্ৰু ।

	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

